
6. 7. sal.
Salmai girje.



jo læm; buorredifčik muo, hærračam, dastgo suorgganam
læk muo davtek. Sal. 41, 5.


4 Ja siello must læ saggarak suorgganam; ja don,
hærračam, man gukka? 
Sa. 13, 2.


5 Jorggal, hærračam, gajo muo sielo, bæste muo
du arkalmastem ditti. 
Sal. 119, 132.


6 Dastgo jabmem sist i læk mikkege muitoid du
birra, gi du gitta jabmi aimost? 
Sal. 30, 10; 88, 11–13; 115, 17. 18. Es. 38, 18.


7 Vaibbam læm šuokkemest, muo oađđadaǥaidam
mon niecadam juokke ija; gadnjalidamguim laftadam oađđemsagjam.

8 Goikkam læ morrašest muo čalbme; boarrasmam
dat læ buok muo vaššalaǯaidam ditti. 
Job 17, 7. sal. 31, 10.


9 Gaiddat must erit buokak di, guđek bahas dakkabættet;
dastgo hærra gullam læ muo čierrom jena.

10 Hærra læ gullam muo vuollegis adnom, hærra
vuosstaivaldda muo rokkus.

11 Hæppanuššat ja sagga suorgganet galggek buok
muo vaššalaǯak; maccat si galggek ja hoapost si hæppadi
galggek šaddat. 
Sal. 40, 15. 16.





7. Salma.




David adno aldsis væke vaššalaǯaides vuosstai, 2–3;
ječas viǥetesvuođa son duođašta ja hassta Ibmel sin ja su
gaskast dubmit, 4–10; Ibmel vanhurskesvuođast son doaivvo,
atte nuft šaddat galgga sunji besstujubmen ja su vaššalaǯaidi
hævvanæbmen, 11–17, ja dast son gitta Ibmel, 18.

1 David šiggajon,[1] maid hærrai son lavloi benjaminatalaš
olbma Kus sani ditti.

2 Hærra, muo Ibmelam, du ala dorvastam; bæste
muo buok muo vaššalaǯainam ja gajo muo,

3 amas son lægjon lakkai gaikkot muo sielo, dalle
go cuvkkimen læ, ja i oftage læk, gutte gagjo. 
Sal. 10, 9.


4 Hærra, muo Ibmelam, jos dam læm dakkam, jos
værrevuotta læ muo gieđainam; 
Job. 31, 7. . .





	↑ I læk visses dietto, maid dat sadne arvedatta, daidda lavllag vaimo rafhetesvuođa birra.

